Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
«__» «______» 2014 թվականի N ___ Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 19-Ի N 363-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին և 23-րդ հոդվածի 3-րդ մասին, ինչպես նաև «Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 1-ին և 2-րդ կետերին համապատասխան` Հայաստանի Հանրապետության կառավարությունը որոշում է.

1. «Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2013 թվականի դեկտեմբերի 19-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին»  N 1414-Ն որոշման NN 1, 5, 11 և 12 հավելվածներում կատարել փոփոխություններ և լրացումներ՝ համաձայն NN 1, 2, 3, 4 և 5 հավելվածների:

2. Հայաստանի Հանրապետության կառավարության 2013 թվականի մարտի 19-ի «Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ ու լրացումներ կատարելու և Հայաստանի Հանրապետության 2014 թվականի պետական բյուջեից գումար հատկացնելու մասին» N 363-Ն որոշման  (այսուհետ՝ Որոշում) մեջ կատարել հետևյալ փոփոխությունները և լրացումները՝
1) Որոշման 2-րդ կետի «1,075,986.1» թիվը փոխարինել «1,273,317.0» թվով. 
2) Որոշման 2-րդ կետի 1-ին ենթակետի «104,397.0», 4-րդ ենթակետի «70,989.1» 5-րդ ենթակետի «84,000.0», 6-րդ ենթակետի «71,900.0», 7-րդ ենթակետի «105,700.0», 8-րդ ենթակետի «23,000.0», 9-րդ ենթակետի «12,400.0» և 10-րդ ենթակետի «48,600.0» թվերը փոխարինել համապատասխանաբար «114,012.9», «112,389.1», «99,960.0», «69,547.2», «161,119.0», «38,000.0», «66,851.8», և «56,437.0» թվերով.
3) Որոշման 2-րդ կետով հաստատված NN 7, 9, 10, 11, 12, 13, 14, 15 և 16 հավելվածներում կատարել փոփոխություններ և լրացումներ՝ համաձայն NN 6, 7, 8, 9, 10, 11, 12, 13 և 14 հավելվածների:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ տարածքային կառավարման նախարարի առաջին տեղակալ

Վաչե Տերտերյան
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 19-Ի N 363-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
1.
Անհրաժեշտությունը
Նախագծի ընդունումը պայմանավորված է համայնքներում առաջնահերթ լուծում պահանջող խնդիրների կարգավորման ուղղությամբ ՀՀ կառավարության 2014 թվականի մարտի 19-ի N 363-Ն որոշմամբ ՀՀ մարզպետարաններին հատկացված գումարների տնտեսման արդյունքում առաջացած ֆինանսական միջոցների վերաբաշխմամբ:
2.      Ընթացիկ իրավիճակը և խնդիրները
ՀՀ կառավարության 2014 թվականի մարտի 19-ի N 363-Ն որոշմամբ ՀՀ մարզերին հատկացվել է շուրջ 6 մլրդ. դրամ՝ համայնքերում կապիտալ և այլ բնույթի ծրագրեր իրականացնելու համար, որից 5 մլրդ դրամը տրամադրվել է պետական բյուջեի վերաբաշխման արդյունքում, իսկ 1 մլրդ դրամը՝ ՀՀ կառավարության պահուստային ֆոնդից: Որոշման հրապարակումից հետո իրականացվել են ծրագրերի նախագծային և շինարարական պայամանգրերի կնքման աշխատանքներ: Պայմանագրերի կնքման արդյունքում առաջացել են խնայողություններ, մասնավորապես պետական բյուջեի վերաբաշխման ծրագրերից (դպրոցաշինություն և ճանապարհաշինություն) շուրջ 592 մլն դրամ և ՀՀ կառավարության պահուստային ֆոնդից՝ 34,4 մլն դրամ: Միաժամանակ նաև անհրաժեշտություն է առաջացել փոփոխել հաստատված մի քանի ծրագրեր՝ այլ ծրագրերի առաջնահերթությամբ պայմանավորված: Իրականացվող վերաբաշխման արդյունքում կատարվելու են դպրոցաշինական, ճանապարհաշինական և հրատապ լուծում պահանջող մի շարք ծրագրեր, ցուցաբերվելու է նաև աջակցություն Շիրակի մարզում քամու և կարկտահարության հետևանքով առաջացած վնասների մասնակի փոխհատուցման աշխատանքների համար (9 համայնք 37,919.0 հազ. դրամ):

Նախագծով նախատեսվում է նաև պետական բյուջեի վերաբաշխման արդյունքում տնտեսված ֆինանսական միջոցներից շուրջ 147,3 մլն դրամ գումարը տեղափոխել ՀՀ կառավարության պահուստային ֆոնդ, այնուհետև հատկացնել ՀՀ մարզերին՝ հրատապ լուծում պահանջող այլ ծրագրերի իրականացման համար: Ինչպես նաև ՀՀ կառավարության պահուստային ֆոնդից ՀՀ Վայոց ձորի մարզպետարանին լրացուցիչ հատկացվում է 50 մլն դրամ՝ մարզի 3 համայնքներում ոռոգման ջրագծերի կառուցման նպատակով:  
3.
Տվյալ բնագավառում իրականացվող քաղաքականությունը
Բնագավառի քաղաքականությունն ՀՀ մարզերում առաջնային լուծում պահանջող հիմնախնդիրների լուծումն է:

4.  Կարգավորման նպատակը և բնույթը

Կարգավորման նպատակն համայնքներում կյանքի պայմանների բարելավվումն է: 
5. Նախագծի մշակման գործընթացում ներգրավված ինստիտուտները և անձիք
Նախագծի մշակումն իրականացվել է ՀՀ տարածքային կառավարման նախարարության կողմից։
6.
Ակնկալվող արդյունքը
Որոշման իրականացման պարագայում ակնկալվում է համայնքներում կյանքի պայմանների բարելավում:
ՀՀ տարածքային կառավարման նախարարի առաջին տեղակալ

Վաչե Տերտերյան
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերի ընդունման անհրաժեշտության բացակայության մասին
«Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն և Հայաստանի Հանրապետության կառավարության 2014 թվականի մարտի 19-ի N 363-Ն որոշումներում փոփոխություններ և լրացումներ կատարելու» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն և Հայաստանի Հանրապետության կառավարության 2014 թվականի մարտի 19-ի N 363-Ն որոշումներում փոփոխություններ և լրացումներ կատարելու» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

ՀՀ տարածքային կառավարման նախարարի առաջին տեղակալ

Վաչե Տերտերյան
